
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1916-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1. ՀՀ ոստիկանություն
	18.11.2022

	
	N 1/21/101158-22

	Նախագծի վերաբերյալ դիտողություններ և առաջարկություններ չկան
	Ընդունվել է։

	2. ՀՀ շուկայի վերահսկողության տեսչական մարմին
	21․11․2022

	
	N 01//1455-2022

	  Նախագծի վերաբերյալ դիտողություններ և առաջարկություններ չկան
	Ընդունվել է։

	3․ ՀՀ պետական եկամուտների կոմիտե
	25․11․2022

	
	N 01/3-4/85261-2022

	«Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» և Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է։

	4․ ՀՀ վարչապետի աշխատակզմի տեսչական մարմինների աշխատանքների համակարգման գրասենյակ
	24․11․2022

	
	N 48/50.4/38576-2022

	«Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի վերաբերյալ հայտնում եմ, որ նախագծի 1-ին կետի 2-րդ ենթակետով նախատեսվում է նոր խմբագրությամբ շարադրել որոշման հավելվածի 3-րդ կետի ա) և բ) ենթակետերը, մինչդեռ չի նշվում առ այն, որ որոշման հավելվածի 3-րդ կետը լրացվում է նաև գ) ենթակետով:
	Ընդունվել է: 
Կատարվել է փոփոխություն։ 





	                                      5․ ՀՀ ազգային անվտանգության ծառայություն
	24․11․2022

	
	N 11/1386

	«Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի նախաբանում նշվող հղումներին Նախաբանում նշվող հղումը պետք է կատարել հիմնական իրավական ակտին, այլ ոչ թե դրանում փոփոխություններ և լրացումներ կատարելու մասին իրավական ակտին՝ համաձայն Նորմատիվ իրավական ակտերի մասին օրենքի 17-րդ հոդվածի 3-րդ մասի։ 
	Ընդունվել է։ Կատարվել է փոփոխություն։ Հղումը տրվել է մայր օրենքին։


	6․ ՀՀ ֆինանսների նախարարություն
	30.11.2022

	
	01/4-2/20857-2022

	Նախագծերի նախաբանում հղում է կատարվում ««Թանկարժեք մետաղների մասին» օրենքում փոփոխություններ և լրացումներ կատարելու մասին» 2022 թվականի հունիսի 15-ի ՀՕ-254-Ն օրենքի 3-րդ հոդվածին, մինչդեռ «Նորմատիվ իրավական ակտերի մասին» օրենքի 17-րդ հոդվածի 3-րդ մասի համաձայն՝  հղումները կատարվում են միայն հիմնական ակտին կամ հիմնական ակտի մասերին:
Այս համատեքստում առաջարկում ենք Նախագծերի հղումները համապատասխանեցնել «Նորմատիվ իրավական ակտերի մասին» օրենքի հիշյալ դրույթով սահմանված կարգավորումների պահանջներին:
	Ընդունվել է։ 
Կատարվել է փոփոխություն։ Հղումը տրվել է մայր օրենքին։


	«Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 2)-րդ ենթակետի «ա) պարբերության և 3) ենթակետի մեջ օգտագործված են  «ռեակտիվների» բառերը, մինչդեռ Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման հավելվածում կիրառվում է վերջինիս հայերեն թարգմանությամբ հակազդուկ բառը, հետևաբար առաջարկում ենք նախագծի վերոնշյալ ենթակետերում «ռեակտիվների» բառերը փոխարինել «հակազդուկների» բառերով:
	Ընդունվել է։ 
Կատարվել է փոփոխություն։


	Անհրաժեշտ է դիտարկել նաև Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման հավելվածի Ձև N 1-ում Հարգափորձական ասեղների աղյուսակի Ոսկու հարգերի սյունակում նոր՝ 578 հարգի հարգափորձական ասեղի նախատեսման հարցը՝ 583-րդ հարգից 5 հարգ բացասական շեղում ունեցող ոսկուց պատրաստված իրերի հարգորոշումը ճշգրիտ կատարելու համար:
	Ընդունվել է։ 
Կատարվել է փոփոխություն։



	7․ Տարածքային կառավարման և ենթակառուցվածքների նախարարություն
	08.12.2022

	
	ԳՍ/26.2/33176-2022

	Հիմք ընդունելով «Նորմատիվ իրավական ակտերի մասին» ՀՀ օրենքի 17-րդ հոդվածի 3-րդ մասը՝ առաջարկում ենք «Թանկարժեք մետաղներից պատրաստված իրերի հարգերը, հարգորոշման և հարգադրոշմման պահանջները սահմանելու մասին», «Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի նախաբանում հղումները կատարել հիմնական իրավական ակտի՝ «Թանկարժեք մետաղների մասին» թիվ 83-Ն ՀՀ օրենքի համապատասխան հոդվածներին:
	Ընդունվել է։ 
Կատարվել է փոփոխություն։ Հղումը տրվել է մայր օրենքին։






	8․ Արդարադատության նախարարություն
	08.12.2022

	
	ԳՍ/26.2/33176-2022

	«Հայաստանի Հանրապետության կառավարության 2006 թվականի դեկտեմբերի 21-ի N 1916-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի.
1. 1-ին կետի 1-ին ենթակետի համաձայն՝ փոփոխվում է գործող որոշման լիազորող նորմը, որի համաձայն՝ հարգորոշման և հարգադրոշմման գործունեություն իրականացնող անձինք պարտավոր են՝ պահպանել կառավարության սահմանած համապատասխան տեխնիկական պահանջները և գործունեության պայմանները: Այնինչ, գործող որոշմամբ կարգավորվում է թանկարժեք մետաղներից պատրաստված իրերի հարգորոշման ու հարգադրոշմման գործունեության պայմանների և տեխնիկական պահանջների կիրառման կարգը: Այդ առումով կարծում ենք, որ որոշումն ամբողջությամբ անհրաժեշտ է խմբագրել՝ համապատասխանեցնելով «Թանկարժեք մետաղների մասին» օրենքի 6-րդ հոդվածի 13-րդ մասի 1-ին կետի պահանջներին։
	Ընդունվել է։ 
Կատարվել է փոփոխություն։


	2. 1-ին կետի 2-րդ ենթակետի համաձայն՝ որոշման հավելվածի 3-րդ կետի բոլոր ենթակետերը խմբագրվում են և լրացվում է նոր ենթակետ: Ուստի կարծում ենք, որ որոշման հավելվածի 3-րդ կետն ամբողջությամբ անհրաժեշտ է շարադրել նոր խմբագրությամբ:
	Ընդունվել է։ 
Կատարվել է փոփոխություն։

	3. 1-ին կետի 3-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջերը: 
	Ընդունվել է։ 
Կատարվել է փոփոխություն։

	4. 1-ին կետի 5-րդ ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով:
	Ընդունվել է։ 
Կատարվել է փոփոխություն։

	Միաժամանակ, նույն ենթակետում որոշման հավելվածի 9-րդ կետը խմբագրվում է, որի համաձայն. «Թանկարժեք մետաղներից պատրաստված իրերի հարգորոշման քիմիական տարրալուծման եղանակները սահմանվում են կառավարության որոշմամբ»: Այս առումով անհրաժեշտ է հստակեցնել, թե ՀՀ կառավարության որ որոշման մասին է խոսքը: Հարկ է նշել, որ Սահմանադրության 6-րդ հոդվածի համաձայն. «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»:
 Ելնելով վերոգրյալից հայտնում ենք, որ եթե նախատեսվում է ՀՀ կառավարաթյան նոր որոշում ընդունել, ապա լիազորող նորմը պետք է նախատեսվի օրենքով: Նույն դիտողությունը վերաբերում է նաև նախագծի 1-ին կետի 6-րդ ենթակետի դրույթին: 
	Ընդունվել է։ 
Կատարվել է փոփոխություն։ 


	6. Նախագծի 1-ին կետի 6-րդ ենթակետից անհրաժեշտ է հանել «հետևյալ» բառը, քանի որ կրկնվում է:

	Ընդունվել է։ 
Կատարվել է փոփոխություն։

	[bookmark: _GoBack]7. Նախագծի 1-ին կետի 9-րդ ենթակետն անհրաժեշտ է շարադրել հետևյալ խմբագրությամբ. «9) ուժը կորցրած ճանաչել որոշման հավելվածի Ձև N2-ի 1.3 աղյուսակի 2-րդ կետը:»: Հիշյալ դիտողությունը բխում է «Նորմատիվ իրավական ակտերի մասին» օրենքի 33-րդ հոդվածի 1-ին մասի 4-րդ կետի պահանջներից:
	Ընդունվել է։ 
Կատարվել է փոփոխություն։



